Ա Մ Փ Ո Փ Ա Թ Ե Ր Թ
<Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ կատարելու մասին > Հայաստանի Հանրապետության կառավարության որոշման նախագծի
	Առարկության, առաջարկության հեղինակը (առարկության,առաջարկության գրության ստացման ամսաթիվը, համարը)
	Առարկության, առաջարկության 
բովանդակությունը
	Եզրակացություն
	Կատարված փոփոխություններ

	ՀՀ ֆինանսների նախարարություն,21.11.2012թ1/4.3-1/15142-12
	Նախագծի 1-ին կետի 1)-ին ենթակետի ա. պարբերության հստակեցման մասին` թե ինչ են իրենցից ներկայացնում նախարարի կողմից կազմակերպությունների տարեկան պայմանագրային գումարներում և ծավալներում առաջարկվող տարեկան պայմանագրային գումարի մինչև 30 տոկոսի ավելացումները և պակասեցումները (վերաբաշխումներ են, թե` ոչ) և վերջինիս կապը կարգի 10-րդ կետի դրույթների հետ:
Առաջարկվում է 30 տոկոսը փոխարինել 20 տոկոսով:
	Առաջարկությունն ընդունվել է
	Որոշման նախագծի 1-ին կետի 1)-ին ենթակետի ա. Պարբերությունը շարադրվել է նոր խմբագրությամբ. 14) Հայաստանի Հանրապետության մարզերի և Երևան քաղաքի միջև բժշկական օգնության և սպասարկման ծառայությունների համաչափ տարածաշրջանային բաշխումն ապահովելու նպատակով, հաշվի առնելով տվյալ տարածաշրջանում բնակվող բնակչության թվաքանակը, վերակառուցված և բժշկական սարքավորումներով վերազինված բժշկական կազմակերպությունների առկայությունը, ընդհանուր հիվանդացության մակարդակը և Երևանից հեռավորությունը՝ սույն կարգի II բաժնում սահմանված կարգով հաշվարկված կազմակերպությունների տարեկան պայմանագրային գումարներում և ծավալներում (դեպքերի թվաքանակում), Հայաստանի Հանրապետության պետական բյուջեով տվյալ ծրագրին հատկացված միջոցների շրջանակներում, նախարարի կողմից սահմանված կարգով կարող են կատարվել տարեկան պայմանագրային գումարի մինչև 20 տոկոսի ավելացումներ և պակասեցումներ::

	
	Նախագծի 1-ին կետի 1)-ին ենթակետի բ. պարբերությունը առաջարկվում է վերանայել և դեկտեմբերի 1-ի փոխարեն նախատեսել հունիսի 1-ը, հաշվի առնելով բյուջետային գործընթացով հայտի ներկայացման ժամկետները:
	Առաջարկությունը չի ընդունվել
	Հաշվի առնելով այն հանգամանքը, որ ԱԱՊ բժշկի մոտ գրանցված բնակչության թվաքանակը անընդհատ փոփոխվում է` կապված բնակչի կողմից իր ԱԱՊ բժշկին կամավոր ընտրելու օրինական իրավունքի արտահայտմամբ, նախորդ տարվա հունիսի 1-ի դրությամբ բնակչության թվաքանակը հաշվի առնելով զգալիորեն կարող են տուժել այն ԱԱՊ բժիշկները, ովքեր ակտիվ աշխատանքի միջոցով գրանցում են ավելի մեծ թվով բնակչություն: Ինչ վերաբերում է բյուջետային գործընթացով հայտի ներկայացման ժամկետներին, ապա առկա տեղեկատվական բազայի հնարավորությունները հաշվի առնելով,  գրանցված բնակչության թվաքանակը բյուջեի հայտում կընդունվի հունիսի 1-ի դրությամբ, իսկ պայմանագրային գումարները հաշվարկելիս, հաստատված բյուջետային միջոցների շրջանակներում մեկ բնակչի հաշվով նորմատիվի հաշվարկման ժամանակ հիմք կընդունվի դեկտեմբերի 1-ի դրությամբ գրանցված բնակչության թվաքանակը:

	
	Նախագծի 1-ին կետի 1)-ին ենթակետի դ. պարբերությունը հստակեցման կարիք ունի (անհրաժեշտ է նշել ենթակետը)
	Առաջարկությունն ընդունվել է
	Նախագծի 1-ին կետի 1)-ին ենթակետի դ. Պարբերությունում նշվել է ենթակետի թիվը` 3): 

	
	Նախագծի 1-ին կետի 3)-րդ ենթակետում առաջարկվում է համավճարից ազատել 7-ից 18 տարեկան սոցիալապես անապահով ու առանձին (հատուկ) խմբերի ցանկում չընդգրկված 7-ից 18 տարեկան երեխաներին, սակայն բացակայում է վերջինիս հետ կապված ֆինանսական գնահատականը (կառաջացնի այն լրացուցիչ բյուջետային միջոցների հատկացում, թե` ոչ)
	Մեկնաբանություն
	Քանի որ առաջարկվող փոփոխությունը վերաբերում է համավճարից ազատելու մասին, իսկ համավճարը վճարվում է հիվանդի կողմից, հետևաբար լրացուցիչ բյուջետային հատկացումների կարիք չի առաջանում:

	ՀՀ աշխատանքի և սոցիալական հարցերի նախարարություն, 13.11.2012թ, ԱԱ/ԱԿ-2/8085-12
	Առաջարկություններ և դիտողություններ չկան
	
	

	ՀՀ տարածքային կառավարման նախարարություն, 06.12.2012, 03/15/6442-12
	Առաջարկություններ և դիտողություններ չկան
	
	

	ՀՀ Երևանի քաղաքապետ, 20.11.2012, 01/7-54614հ
	Նախգծի 1-ին կետի 3)-րդ ենթակետի 2-րդ պարբերությունը վերախմբագրել հետևյալ բովանդակությամբ

«4) սույն որոշման N1 հավելվածով հաստատված բնակչության սոցիալապես անապահով ու առանձին (հատուկ) խմբերի ցանկում չընդգրկված՝ Հայաստանի Հանրապետության առողջապահության նախարարի և Երևան քաղաքում Երևանի քաղաքապետի կողմից անվճար բժշկական օգնության և սպասարկման ուղեգրված անձանց վրա:
	Առաջարկությունը չի ընդունվել
	ՀՀ կառավարության 04.03.2004թվականի N 318-Ն որոշմամբ հաստատված 8-ով հաստատված «Առողջապահական պետական նպատակային ծրագրերի շրջանակներում Հայաստանի Հանրապետության պետական բյուջեի միջոցների հաշվին արտոնյալ պայմաններով բժշկական ծառայությունների փոխհատուցման կարգի 11-րդ կետի համաձայն՝ արդեն իսկ բացառիկ դեպքերում, երբ հիվանդը հնարավորություն չունի իրականացնել սահմանված չափով համավճար, բուժհաստատության կողմից ստեղծված հանձնաժողովն իրավունք ունի որոշում ընդունելու (գրավոր արձանագրելով) ազատելու այդ հիվանդին համավճարից կամ սահմանելու համապատասխան զեղչված համավճար: Ընդ որում, համավճարից ազատման կամ զեղչման ընդհանուր գումարը չի կարող գերազանցել տվյալ եռամսյակում համավճարից ստացված ընդհանուր գումարի 20 տոկոսը: Այսպիսով՝  Երևանի քաղաքապետը, որպես Երևանի տարածքում գործող բժշկական կազմակերպության հիմնադիր, կարող է միջնորդել վերոհիշյալ մեխանիզմով համավճարից ազատելու համար:

	
	Նախգծի 1-ին կետի 4)-րդ ենթակետը վերախմբագրել հետևյալ բովանդակությամբ.

16. Համավճարը չի տարածվում նաև սույն որոշման N 1 հավելվածում  ներկայացված բնակչության սոցիալապես անապահով ու առանձին (հատուկ) խմբերի ցանկում չընդգրկված` Հայաստանի Հանրապետության առողջապահության նախարարի և Երևան քաղաքում Երևանի քաղաքապետի կողմից անվճար բժշկական օգնության և սպասարկման ուղեգրված անձանց վրա:
	
	

	ՀՀ Տավուշի մարզպետ
	Առաջարկվում է որոշման նախագծի 3-րդ կետի 5-րդ ենթակետի փոփոխությունները ձևակերպելու ժամանակ տեղափոխված բնակչի համար պետպատվերով նախատեսված ծառայությունների գումարների վերահաշվարկի ժամանակահատվածը նախատեսել գոնե առնվազն եռամսյակը մեկ անգամ, հաշվի առնելով նրա սպասարկման համար անհրաժեշտ ծառայությունների համար պահանջվող գումարները:
	Առաջարկությունը չի ընդունվել
	Նախագծով նախատեսված է, որ պայմանագրի գործողության ընթացքում, յուրաքանչյուր տարվա հունիսի 1-ի դրությամբ առողջության առաջնային պահպանման բժշկական ծառայություններ մատուցող կազմակերպության կողմից տրամադրված գրանցված բնակչության ընդհանուր թվի փոփոխության դեպքում նախարարի կողմից սահմանված կարգով կարող են կատարվել պայմանագրային գումարների վերահաշվարկներ: Տարվա ընթացքում պայմանագրերի առավել հաճախակի վերանայումը կապված է տեխնիկական խնդիրների հետ, որոնք կարող են առաջացնել բժշկական կազմակերպությունների ֆինանսական պլանավորման շեղումներ, կրեդիտորական պարտքերի առաջացում և ՀՀ առողջապահության նախարարության կողմից ֆինանսավորման պարտականությունների կատարման ժամկետների խախտումներ:

	ՀՀ Վայոց Ձորի մարզպետ
	Նախագծի 3-րդ կետի 2-րդ ենթակետը շարադրել նոր խմբագրությամբ.

2013 թվականի հունվարի 1-ից առողջության առաջնային պահպանման բժշկական օգնության և սպասարկման ծառայություններ մատուցող տվյալ բժշկական  կազմակերպության սպասարկման տարածքում մշտական բնակվող անձանց թվի որոշման համար հիմք է ընդունվում ՀՀ ԱՎԾ-ի կողմից տվյալ տարածքի բնակչության թվաքանակի մասին տեղեկանքը:
	Առաջարկությունը չի ընդունվել
	Հակասում է նախագծի 1-ին կետի 1)-ին ենթակետի գ. պարբերությամբ առաջարկվող փոփոխությանը 

	
	Նախգծի 1-ին կետի 4)-րդ ենթակետը վերախմբագրել հետևյալ բովանդակությամբ.

16. Համավճարը չի տարածվում նաև սույն որոշման N 1 հավելվածում  ներկայացված բնակչության սոցիալապես անապահով ու առանձին (հատուկ) խմբերի ցանկում չընդգրկված` Հայաստանի Հանրապետության առողջապահության նախարարի, ինչպես նաև, ՀՀ մարզպետների կողմից մարզային   ենթակայության բուժհաստատություններ անվճար բժշկական օգնության և սպասարկման ուղեգրված անձանց վրա:
	Առաջարկությունը չի ընդունվել
	ՀՀ կառավարության 04.03.2004թ. N 318-Ն որոշմամբ հաստատված 8-ով հաստատված «Առողջապահական պետական նպատակային ծրագրերի շրջանակներում Հայաստանի Հանրապետության պետական բյուջեի միջոցների հաշվին արտոնյալ պայմաններով բժշկական ծառայությունների փոխհատուցման կարգի 11-րդ կետի համաձայն արդեն իսկ բացառիկ դեպքերում, երբ հիվանդը հնարավորություն չունի իրականացնել սահմանված չափով համավճար, բուժհաստատության կողմից ստեղծված հանձնաժողովն իրավունք ունի որոշում ընդունելու (գրավոր արձանագրելով) ազատելու այդ հիվանդին համավճարից կամ սահմանելու համապատասխան զեղչված համավճար: Ընդ որում, համավճարից ազատման կամ զեղչման ընդհանուր գումարը չի կարող գերազանցել տվյալ եռամսյակում համավճարից ստացված ընդհանուր գումարի 20 տոկոսը: Այսպիսով՝  մարզպետը, որպես տվյալ մարզի տարածքում գործող բժշկական կազմակերպության հիմնադիր, կարող է միջնորդել վերոհիշյալ մեխանիզմով համավճարից ազատելու համար:

	ՀՀ արդարադատության նախարարություն, 20.12.2012, N 01/7977-12
	նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 1-ին կետի 1-ին ենթակետի «ե.» պարբերությունը սահմանում է. «արտահիվանդանոցային բուժօգնություն իրականացնող յուրաքանչյուր կազմակերպության սպասարկման տարածքը հաստատում են Երևանի քաղաքապետն ու Հայաստանի Հանրապետության մարզպետները՝ նախարարի հետ համաձայնեցմամբ»: Այդ առումով հայտնում ենք, որ տեղական ինքնակառավարման մարմինների համար ՀՀ կառավարության որոշմամբ չեն կարող սահմանվել պարտադիր կատարման ենթակա պայմաններ ու պահանջներ, քանի որ տեղական ինքնակառավարման մարմինների լիազորությունները ՀՀ Սահմանադրության 5-րդ և 107-րդ հոդվածների համաձայն՝ սահմանվում են բացառապես ՀՀ Սահմանադրությամբ և օրենքներով: Այդ կապակցությամբ նախագծի հիշյալ պարբերության մեջ անհրաժեշտ է օգտագործել «առաջարկել» բառը
	Առաջարկությունն ընդունվել է
	Նոր խմբագրությամբ ներկայացվող որոշման նախագծում 1-ին կետի 1-ին ենթակետի «ե.» պարբերությունը ներկայացված է նոր խմբագրությամբ` հետևյալ բովանդակությամբ.

4) արտահիվանդանոցային բուժօգնություն իրականացնող յուրաքանչյուր կազմակերպության սպասարկման տարածքը հաստատում են Երևանի քաղաքապետը (համաձայնեցմամբ) և Հայաստանի Հանրապետության մարզպետները,

	
	Նախագծում անհրաժեշտ բոլոր հարցերը կարգավորված չեն: Այսպես՝ նախագծի 1-ին կետի 1-ին ենթակետի «ե.» պարբերությունում պարզ չէ, թե նախարարի հետ համաձայնեցումն ինչ կարգով և ինչ ժամկետներում է իրականացվելու, որոնք են մերժման հիմքերը:
	Մեկնաբանություն
	Նոր խմբագրությամբ ներկայացվող որոշման նախագծում 1-ին կետի 1-ին ենթակետի «ե.» պարբերությունից հանվել է ՀՀ առողջապահության նախարարի հետ համաձայնեցման անհրաժեշտությունը

	
	Օրենսդրական տեխնիկայի կանոնները մասամբ պահպանված չեն
	Առաջարկությունն ընդունվել է
	Նախագծում կատարվել են օրենսդրական տեխնիկայի կանոններին համապատասխան բոլոր փոփոխությունները

	
	նախագիծն անհրաժեշտ է համաձայնեցնել ՀՀ ֆինանսների նախարարության հետ
	Մեկնաբանություն
	Նախագիծը համաձայնեցվել է ՀՀ ֆինանսների նախարարության հետ` հիմք ՀՀ ֆինանսների նախարարության, 21.11.2012թ-ի N1/4.3-1/15142-12 գրություն

	ՀՀ առողջապահության նախարարություն
	Նախագծի 1-ին կետի 1)-ին ենթակետի գ. պարբերությունում հունվարի 1-ից բառերը փոխարինել հուլիսի 1-ից բառերով
	Մեկնաբանություն
	Առաջարկությունը կատարվել է, հաշվի առնելով, որ 2013թվականի պետական պատվերի տեղադրման գործընթացը արդեն իսկ սկսված է և նոր սկզբունքի ներդրման ընթացքում պայմանագրային գումարների հաշվարկման գործընթացը բնականորեն կձգձգվի, ինչը ոչ կայուն ֆինանսական վիճակի մեջ կդնի արտահիվանդանոցային բժշկական օգնության և սպասարկման ծառայություններ մատուցող շուրջ 350 բժշկական կազմակերպությունների: 

